
	1. ՀՀ ֆինանսների նախարարություն
	29.09.2023թ.
№ 01/34-2/18905-2023

	Ուսումնասիրելով Ձեր 13.09.2023թ. N ԱԱ/06.1/20417-2023 գրությամբ ներկայացված ««Հայաստանի Հանրապետության 2023 թվականի պետական բյուջեի մասին» օրենքում փոփոխություններ և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
1. Նախագծով նախատեսվում է իրականացնել առողջապահական օբյեկտների շինարարական աշխատանքների պատվիրատուի փոփոխություն` ՀՀ քաղաքաշինության կոմիտեի փոխարեն սահմանելով ՀՀ առողջապահության նախարարություն: Նախագծով նախատեսվում է նաև թվով 20 ամբուլատորիաների ցանկից հանել Գեղարքունիքի մարզի «Դպրաբակի ԲԱ» ՊՈԱԿ-ի շինարարական աշխատանքների իրականացումը (վերջինս ներառվել է Համահայկական հիմնադրամի կողմից իրականացվող վերակառուցման ծրագրերում) և ավելացնել թվով 3 ամբուլատորիաներ` Արմավիրի մարզի Տանձուտի, Խանջյանի և Նորապատի բժշկական ամբուլատորիաներ ՀՈԱԿ-ների շինարարական աշխատանքների իրականացումը, նախատեսված և կառուցման ենթակա ամբուլատորիաների քանակը հասցնելով 22-ի:
Նկատի ունենալով, որ ավելացվող 3 ամբուլատորիաների գծով ծախսերն իրականացվելու են առաջացած տնտեսումների հաշվին, առաջարկում ենք առաջնորդվել ՀՀ վարչապետի 2023թ. հունիսի 29-ի N 02/16.4/22372-2023 հանձնարարականով և ծախսային ծրագրերում վերաբաշխումներ իրականացնել միայն խիստ անհրաժեշտության դեպքում, հակառակ դեպքում տնտեսված գումարները պետք է ուղղվեն ՀՀ կառավարության պահուստային ֆոնդ: 
Միաժամանակ, հայտնում ենք, որ Նախագծում հիմնավորված չէ ավելացվող օբյեկտների նախատեսման նպատակահարմարության անհրաժեշտությունը ու առաջնահերթությունների ընտրության սկզբունքը, նկատի ունենալով, որ դրանք ներառված չեն ՀՀ կառավարության 2021-2026թթ. գործունեության միջոցառումների ծրագրով հաստատված արդիականացման ենթակա կազմակերպությունների ցանկում:
2. Նախագծի 2-րդ կետով նախատեսվում է թույլատրել ՀՀ առողջապահության նախարարությանը նախագծանախահաշվային փաստաթղթերի ծառայությունների գնումներն իրականացնել՝ չկիրառելով ՀՀ կառավարության 04.05.2017թ.-ի N 526-Ն որոշման N 1 հավելվածի 19-րդ կետի 2-րդ ենթակետի պահանջը: 
     Նշված նորմի համաձայն շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում ՀՀ կառավարության քաղաքականությունը մշակող և իրականացնող մարմնի կողմից, իսկ շինարարական աշխատանքների գնումները՝ պետական կառավարման այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը:

	Նախագծի ընդունումը հիմնավորող փաստաթղթերի համաձայն՝ նման բացառություն սահմանելու անհրաժեշտությունը պայմանավորված է նրանով, որ ՀՀ քաղաքաշինության կոմիտեն աշխատանքների ծավալով պայմանավորված չի կարող իրականացնել նշված օբյեկտների նախագծանախահաշվային փաստաթղթերի պատրաստման, հետագա շինարարական աշխատանքների իրականացման համար գնման գործընթացների կազմակերպման աշխատանքները:
Ելնելով վերոգրյալից և նկատի ունենալով, որ կոմիտեի կողմից նման գործընթացների կազմակերպումը հանդիսանում է ՀՀ կառավարության որոշման պահանջ, և նպատակ ունի ապահովել նաև շինարարական աշխատանքների կազմակերպման փուլում շահերի բախման խնդրի լուծումը, գտնում ենք, որ որպես հիմնավորում՝ կոմիտեի ծանրաբեռնվածության հանգամանքը չի կարող պայման հանդիսանալ նման բացառություն սահմանելու համար:
3. Որպես ավելորդ դրույթ, նախագծի 6-րդ հավելվածից անհրաժեշտ է հանել ՀՀ քաղաքաշինության կոմիտեի 1126-31003 միջոցառման շրջանակներում 1,4 մլն. ՀՀ դրամ գումարով 50531140 փորձաքննության ծառայություններ» և 25,0 մլն ՀՀ դրամ գումարով 71241200 «նախագծերի պատրաստում, ծախսերի գնահատում» ԳՄԱ կոդերով գնման առարկաների գնման ձևի առաջարկվող փոփոխությունները, նկատի ունենալով, որ ՀՀ կառավարության 04.05.2017թ. N 526-Ն որոշմամբ հաստատված կարգի 21-րդ կետի 1-ին ենթակետի դ պարբերության համաձայն գնման ձևի ընտրության, ներառյալ դրանց փոփոխությունների կատարման լիազորությունը վերապահված է պատվիրատուին:
4. Նախագծին կից հավելված 6-ի գնումների պլանում՝
	- բացակայում են գնման առարկաների հերթական համարները, ինչով պայմանավորված հնարավոր չէ առաջարկվող նվազեցումների վերաբերյալ դիրքորոշում հայտնել,
	- ՀՀ առողջապահության նախարարության մասով նախատեսվում է ձեռքբերել ինչպես նախագծանախահաշվային փաստաթղթերի մշակման, այնպես էլ դրանց տեղակապման ծառայություններ մեկ անձ» գնման ձևով, ուստի անհրաժեշտ է ներկայացնել համապատասխան հիմնավորումներ մեկ անձից գնման ընթացակարգի ընտրության վերաբերյալ:	
	
   





ԸՆԴՈՒՆՎԵԼ Է: Նախագծում կատարվել են համապատասխան փոփոխություններ:
























ՉԻ ԸՆԴՈՒՆՎԵԼ: 
Հաշվի առնելով ՀՀ քաղաքաշինության կոմիտեի կողմից իրականացվող աշխատանքների ծանրաբեռնվածությունը և այն որ վերջինս փաստացի դեռ չի սկսել Առողջապահական օբյեկտների  նախագծանախահաշվային փաստաթղթերի գնման գործընթացները, ինչպես նաև ՀՀ կառավարության 2021-2026թթ. գործունեության միջոցառումների ծրագրով սահմանված Առողջապահական օբյեկտների կառուցման, վերակառուցման աշխատանքների իրականացման անհրաժեշտությունը և առաջնահերթությունը` անհրաժեշտ է, ՀՀ առողջապահության նախարարությանը թույլատրել իրականացնել շինարարական աշխատանքների, նախագծանախահաշվային փաստաթղթերի կազմման գնման գործընթացների իրականացումը, սահմանելով  բացառություն  ՀՀ կառավարության 04.05.2017թ.-ի N 526-Ն որոշման N 1 հավելվածի 19-րդ կետի 2-րդ ենթակետի պահանջից:  
ՉԻ ԸՆԴՈՒՆՎԵԼ: Ծանրաբեռնվածության հանգամանքի մատնանշումը պայմանավորված է առկա փաստացի իրավիճակով և պայմանավորված է ՀՀ կառավարության 2021 թվականի նոյեմբերի 18-ի «ՀՀ կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման «Առողջապահության նախարություն« բաժնի դրույթներից` փաստացի ապահովելով դրանց կատարումը:







ԸՆԴՈՒՆՎԵԼ Է: Կատարվել են համապատասխան փոփոխություններ:









ԸՆԴՈՒՆՎԵԼ Է: Կատարվել են համապատասխան փոփոխություններ:

Հաշվի առնելով այն, որ տեղակապման ժամանակ օգտագործվելու է արդեն իսկ գործող նախագծեր, ուստի անհրաժեշտ է իրականացնել ՄԱ ընթացակարգով, որպեսզի հնարավոր լինի ձեռքբերումը իրականացնել նախագիծը կազմաղ ընկերությունից:

	2. ՀՀ քաղաքաշինության կոմիտե
	27.09.2023թ.
№ 01/27.3/12145-2023

	«Հայաստանի Հանրապետության 2023 թվականի պետական բյուջեի մասին» օրենքում փոփոխություններ և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկում ենք.
· 6-րդ հավելվածը խմբագրել համաձայն կից ներկայացվող տարբերակի.
1) «Հոգեկան առողջության պահպանման ազգային կենտրոն» փակ բաժնետիրական ընկերության նախագծի համար 2023 թվականին հատկացված 25 000 000 ՀՀ դրամի փոխարեն նախատեսել 7 500 000 ՀՀ դրամ (որպես կանխավճար),
2) «Հոգեկան առողջության պահպանման ազգային կենտրոն» փակ բաժնետիրական ընկերության նախագծի փորձաքննության  համար 2023 թվականի համար 1 400 000 ՀՀ դրամը նախատեսել 2024 թվականին։

	ՉԻ ԸՆԴՈՒՆՎԵԼ:
Հաշվի առնելով ֆինանսների նախարարության դիտողությունը` հավելվածից հանվել է «Հոգեկան առողջության պահպանման ազգային կենտրոն» փակ բաժնետիրական ընկերության նախագծի համար նախատեսված տողերը:


Առողջապահության նախարարություն
